
Inngangur 
Vestri hjólreiðar sem er nýstofnuð deild innan Vestra, óskar eftir leyfi til að fara í frekari 
uppbyggingu á hjólastígum í grennd við Ísafjörð. Kjarnahópur innan félagsins fékk leyfi frá 
Ísafjarðarbæ árið 2017 fyrir fjallahjólaleið frá Botnsheiði og niður Hnífafjall. Þessi leið er þegar 
tilbúin og hefur vakið mjög mikla athygli um land allt og dregið til sín marga fjallahjólara. Má þar 
m.a. nefna fjallahjólamót síðasta sumar í þessari leið þar sem voru um 100 þátttakendur. Í 
sumar verður samskonar mót haldið með um 80 þátttakendum. Einnig verður haldið XC 
fjallahjólamót í júlí en að öllum líkindum verður það mót haldið á gönguskíðabrautunum í 
Seljalandsdal. 
 
Vestri hjólreiðar vill fara í frekari uppbyggingu á fjallahjólaleiðum og auka þannig fjölbreytni á 
leiðum (erfiðleikastig og tegund hjólreiða). Þannig verður einnig hægt að stunda fjallahjólreiðar 
stærri hluta ársins þar sem sumar leiðirnar koma fyrr undan snjó. Félagið horfir á útivistarsvæðið 
sem afmarkast af Seljalandsdal og Tungudal sem hentar mjög vel í svona stígagerð. Net 
malarvega á þessu svæði auðveldar alla uppbyggingu á leiðum en er einnig hægt að nýta sem 
tengileiðir á milli hjólastíga. Skíðaskálanna í Seljalandsdal, Tungudal og Fossavatnshúsin væri 
hægt að nota á sumrin fyrir fjallahjólafólk og annað útivistarfólk sem nýtir stígana. Síðasta haust 
var byrjað að kanna möguleika á þremur nýjum leiðum: Skíðheimar, Tungudalur og Bunan sem 
er lýst hér að neðan og er ósk okkar að geta nýtt sumarið klára þessar leiðir. Einnig kom 
hugmynd að leið gegnum skógræktina í Múlahlíð (Múlinn) og hefur félagið fengið samþyki frá 
skógræktinni að leggja þá leið. Það eru einnig hugmyndir að fleiri leiðum með lægri forgang 
listaðar upp hér að neðan.  

Notendahópur 
Fjallahjólasportið hefur vaxið ört síðustu ár. Víða um heim er þetta sport orðið að miklu 
aðdráttarafli meðal ferðamanna sem geta notið náttúrunnar með því að ferðast um á fjallahjóli. 
Það er orðið algengt að skíðasvæði bjóði uppá aðgengi að fjallahjólaleiðum á sumrin þar sem 
lyftur flytja bæði göngufólk og fjallahjólafólk upp í fjöllin.  
Það er gróflega hægt að flokka fjallahjóla stíga í:  

● Crosscountry - Einbreiðir stígar sem hlykkjast um fjöllin og geta haft klifur- og rennslis 
kafla á víxl. Yfirleitt er hraðinn lítill þegar hjólað er á svona stígum en þeir geta þó ýmist 
verið tæknilegir eða auðveldir. Henta vel fyrir almenning og byrjendur. Framdempuð eða 
fulldempuð hjól. Sérhæfður hlífðarbúnaður er yfirleitt ekki nauðsynlegur.  

● Enduro - Einbreiðir stígar sem liggja bara niður á við og lítið sem ekkert þarf að hjóla. 
Hjólarinn rennur með þyngdaraflinu eftir stígnum sem getur verið tæknilegur og grýttur á 
köflum. Litlir stökkpallar geta verið í þessum leiðum. Hraðinn getur verið talsverður á 
þessum stígum og grjót og fleira og er því krafist sérhæfðs hlífðarbúnaðar. Byrjendur 
geta hjólað auðveldustu enduro stígana. Fulldempuð hjól henta best á svona stígum. 



● Downhill - Þessir stígar eru mjög brattir, með stórum stökkpöllum, klettum og fleira. 
Engar downhill leiðir eru á Ísafjarðarsvæðinu og ekki er á döfinni að byggja slíkan stíg 
eins og er. 

 
Vestri hjólreiðar vill almennt að stígar sem verða byggðir fyrir fjallahjólreiðar geti líka nýst fyrir 
göngu- og hlaupafólk. Einstaka undantekning getur þó verið ef stígurinn fer t.d. um þéttan skóg 
eða er með hjólaeiginleikum eins og böttum eða stökkpöllum. Slíkir kaflar verða merktir með 
skiltum sem vara göngufólk við. Vestri hjólreiðar vill ekki að stígar verði notaðir af mótorhjólum 
eða hestum. 

Stígagerð 
Huga þarf að mörgu þegar stígar eru lagðir í ósnortna náttúru eins og mögulegt vatnsrof, 
sjónræn áhrif og myndun drullusvaðs þar sem er votur jarðvegur. Hér er fjallað um þessa þætti 
ásamt fyrirbyggjandi- og mótvægisaðgerðir.  

Leiðarval  
Við uppsetningu á stígakerfi er mikilvægt að leggja stígana þannig að það séu tengileiðir á milli 
hjólaleiða. Þannig skapast möguleikar fyrir fólk að komast úr einni leið í aðra og tengja þær 
saman eins og hentar hverju sinni. Einnig er mikilvægt að leggja “klifurstíga” sem hugsaðir eru til 
að ná hækkun upp fjallshlíðar. Þessa stíga þarf að leggja í mörgum hlykkjum ef þeir eru i miklum 
halla. Stígurinn má ekki vera mjög grýttur til að auðveldara sé að hjóla upp.  

Tæki og tól 
Allar leiðir hingað til hafa verið gerðar með handafli (skóflur, hrífur, hjólbörur o.s.frv.). Næstu 
leiðir sem Vestri hjólreiðar vill byggja upp verða einnig að mestu gerðar með handafli en í 
einhverjum tilfellum gæti verið hentugt að nota litla beltagröfu til að byggja upp batta eða fjórhjól 
til að flytja efni. Þetta gæti átt við um leiðir á skíðasvæðinu sem þegar er nokkuð raskað og þar 
sem vegslóðar eru fyrir.  

Sjónræn áhrif 
Allir stígar sem byggðir eru upp eru látlausir einbreiðir (30 - 50 cm breiðir) stígar sem falla vel að 
náttúrunni. Reynt er að fylgja melum og ógrónu landi og leitast við að þeir sjáist sem minnst.  

Vatnsrof 
Vestri hjólreiðar hefur fylgt þeirri viðurkenndu þumalputta reglu að hafa stíga aldrei brattari en 
helming af landhalla. Þannig má draga verulega úr hættu á að vatn leiti eftir stígnum og grafi 
hann út með tilheyrandi rofi. Sumstaðar liggja stígar yfir litla læki og þar getur þurft að búa til 



dren til að vatnið streymi óhindrað undir eða gegnum stíginn. Þetta hefur gefið góða raun og 
mismunandi aðferðir notaðar eftir eðli landslags og undilags. Oftast er búinn til stokkur með því 
að moka rás og hlaða hana með stóru grjóti. Stundum er mokað yfir steinana með efni sem 
drenar vel eða grjótið látið standa bert. 

 
Mynd: Dæmi um fyrirbyggjandi framkvæmdir í Hnífaleiðinni til að koma í veg fyrir vatnsrof. Halli 
á stíg er minni en hálfur landhalli og dren búið til þar sem lækjarvatn myndi annars hlaðast upp. 
 

Votlendi / mýrar 
Vestri hjólreiðar hefur haft það sem markmið að sneiða framhjá votlendi og rökum jarðvegi. 
Sumstaðar þarf hinsvegar að fara yfir viðkvæm svæði og þar þarf að gera ráðstafanir. Ef 
jarðvegurinn er ekki þykkur er hægt að hlaða grjóti og hækka þannig stíginn upp fyrir blauta 
jarðveginn. Einnig hafa verið smíðaðar “trébrýr” yfir blautustu svæðin og hafa þær reynst vel. 
 



 
Mynd: Blautur jarðvegur brúaður 

 
Mynd: Trébrú til að vernda fallegan dýjamosa 

Grisjun.  
Búið er að hafa samráð við Skógræktarfélag Ísafjarðar og leiðbeina þeir okkur hvernig er best 
að grisja skóglend svæði. Allar leiðir sem fara í gegnum skógrækt eru gerðar með samþykki 
þeirra. 



 
Mynd: Neðstu greinar eða stök tré fjarlægð til að búa til greiðfæra leið í gegnum þéttan skóg.  

Brýr 
Litlir lækir eru brúaðir með fúavörðum girðingastaurum sem lagðir eru yfir lækinn og svo er 
óheflað mótatimbur neglt þvert á. 

 
Mynd: Litlar brýr yfir læki smíðaðar úr fúavörðum staurum og óhefluðu mótatimbri 



Hjólaþrautir.  
Til að gera hjólaleið spennandi og krefjandi eru oft byggðar litlar jafnvægisbrýr, beygjur, 
stökkpallar o.fl. úr timbri og jarðvegi. Nokkrar þrautir eru nú í neðsta hluta Hnífaleiðarinnar. Allt 
eru þetta afturkræfar aðgerðir. 

 
Mynd: Hjólaþraut 
 
Battar 
 
 



Hjólaleiðir á Botnsheiði og sunnanverðum Tungudal 

 

Botnsheiði og Hnífar 
Leiðin byrjar á gamla veginum um Botnsheiði og liggur aflíðandi niður heiðina að Tungudal. 
Þegar komið er að litlum tjörnum er hjólað upp að vörðu á litlu felli. Þaðan liggur leiðin eftir 
Hnífafjall og endar í skógræktinni á hálsinum milli Tungudals og Dagverðadals. Neðst í brautinni 
eru nokkrar hjólaþrautir, stökkpallar, beygjur og jafnvægisbrýr. Leiðin er tilbúin þarf aðeins 
viðhalds fyrst á vorin. 
 
Tegund: Enduro 
Erfiðleikastig: Miðlungs (efri hluti) / Krefjandi (neðri hluti)  
Staða: Tilbúin 
Upphaf: 66.0466°N, -23.2890°W 
Endir: 

Tungan 
Í stað þess hjóla niður Hnífana sem er nokkuð krefjandi leið og ekki fyrir byrjendur er hægt að 
fara Tunguna niður í Tungudal. Þessi leið er nokkuð auðveld og kemur inná gamla þjóðleið sem 



lá úr Tungudal og yfir í Súgandafjörð. Leiðin er tilbúin fyrir utan síðustu 100 metrana en 
hugmyndin er að fara yfir Tunguá og enda við Skíðaskálann í Tungudal. 

Skotinn 
Þessi leið hefur verið stikuð og byrjar rétt neðan við afleggjarann að skotsvæðinu. Þaðan 
hlykkjast leiðin upp Austmannafallabrekku og svo niður norðan megin og kemur inní 
Hnífaleiðina. Þessi leið kemur mun fyrr undan snjó heldur en Botnsheiði. Með þessari leið er 
einnig hægt að komast í Hnífaleiðina með mun styttri hring heldur en að hjóla upp á Botnsheiði. 
Öll leiðin liggur um ógróið land og mela. Engar mýrar eða lækir eru á leiðinni og er tiltölulega 
lítið mál að gera hana klára. Með þessari leið opnast einnig stór skemmtilegur gönguhringur fyrir 
fólk með fallegu útsýni yfir Skutulsfjörð. 
 

Tungudalur 
Leiðin byrjar við Búrfellsskálann og liggur svo niður Tungudal sunnan við Tunguá. Leiðin yrði 
lögð í boga að Botnsheiðarleiðinni og þannig er hægt að komast inn í þá leið til að auka 
fjölbreytileika. Neðsti hluti leiðarinnar kemur svo inn í Tunguna sem endar við skíðaskálann. 
Búið er að ganga um svæðið og komnar hugmyndir um hvar leggja á leiðina. Tiltölulega auðvelt 
er að leggja þessa leið og lítið um mýrar. Um miðbik leiðarinnar eru nokkrir lækir sem þyrfti að 
brúa. 

Þverfjall 
Leiðin byrjar á toppi Þverfjalls og fylgir veginum niður fyrsta kaflann. Úr skarðinu yrði lagður 
stígur eftir fjallinu til norðurs fyrir ofan veginn og svo að upphafi Botnsheiðar leiðarinnar. Þannig 
væri komin fjallahjólaleið frá toppinum á Þverfjalli og alveg niður á láglendi sem væri einstakt á 
landsvísu. Hægt er að aka fólki upp á topp Þverfjalls. Hluti leiðarinnar getur fylgt ýtuslóða sem 
fyrir er í fjallinu. 
 
 



Hjólaleiðir í Seljalandsdal og norðanverðum 
Tungudal 

 

Seljalandsdalur 
Leiðin myndi byrja á línuveginum vestan við Búrfell og þaðan lægi stígur um Gyltuskarð upp á 
Miðfellsháls. Frá Miðfellshálsi lægi leiðin niður að tjörnunum og svo áfram að Bununni sem 
endar við gönguskiðaskálann. Landhalli er alment lítill á þessu svæði fyrir utan fyrstu brekkuna 
niður af Miðfellshálsi og myndi þannig henta vel sem “crosscountry” leið. Það gæti verið sniðugt 
að hafa tvær leiðir sem væri hægt að hjóla sem stóran hring.  

Bunan 
Þessi leið byrjar á toppi Sandfells.  Hægt er að komast í upphaf leiðarinnar með því að fylgja 
vegslóðanum undir Sandfellslyftu alveg upp að efsta lyftumastrinu. Þaðan þarf að hjóla um 200 
m upp á topp fjallsins þar sem leiðin byrjar. Hjólað er til norðurs niður að Buná og farið strax yfir 
ánna. Um leið og komið er yfir ánna er sveigt til hægri og hjólað meðfram Buná alveg niður að 
Skíðaskálanum í Seljalandsdal þar sem leiðin endar. Svæðið hefur verið skoðað talsvert og 
komin góð hugmynd að því hvar best væri að hafa leiðina með tilliti til jarðvegs og snjóalaga. 
Það er hryggur sem fylgir ánni að norðanverðu sem kemur snemma undan snjó og er þurr 



gróður lítill. Það eina sem þarf að gera er að merkja leiðina vel með stikum þar sem undirlagið er 
lítið grýtt. Þessi leið yrði ekki tæknilega erfið og myndi henta vel sem létt en hröð enduro leið. 
 

Sandfell 
Þessi leið myndi byrja á sama stað og Bunan þ.e. á toppi Sandfells en lægi svo til suðurs og 
niður í botn Tungudals og endar við upphaf Miðfellslyftu. 

Royalinn 
Leiðin liggur eins og skíðaleiðin með sama nafn. Upphaf leiðarinnar yrði efst við Miðfellslyftuna 
en þangað er hægt að hjóla eftir vegslóðum fyrir utan síðustu 100-200 m.  
 

Búrfell 
Þessi leið er hugsuð sem tengileið milli vegslóða á skíðasvæðinu og nýja skálans undir Búrfelli. 
Með þessari tengingu opnast fjölmargir möguleikar á að tengja leiðir í Seljalandsdal og 
Botnsheiði. Þetta er um 600 m langur kafli og líklega væri best að gera þennan stíg breiðan og 
góðan e.t.v. með lítilli beltagröfu. 
 
 
 
 
 

  



Hjólaleiðir í Seljalandshlíð og Tunguskógi 

 

Skíðheimar  
Leiðin myndi fara frá skíðaskálanum á Seljalandsdal og liggja niður að Skíðheimum í hlíðinni 
undir Hrossahjalla. Lítill halli er á svæðinu og einnig lítið um stórgrýti og hentar svæðið því vel 
fyrir byrjendur. Svæðið er nálægt byggð með auðveldu aðgengi þar sem það liggur rétt ofan við 
Skíðaveginn. Jarðvegurinn er almennt þurr og en á einum stað er nokkuð um læki og mýrar sem 
þyrfti að gera ráðstafanir, t.d. með brúarsmíði eða drenun. Svæðið er mikið raskað með 
ýtuslóðum og gömlum lyftusporum frá gamla Skíðasvæðinu.  

Seljalandshlíð - Neðri  
Leiðin liggur um gönguslóða við varnargarðana. Slóðinn er ansi beinn, brattur og laus í sér við 
ána og getur verið hættulegur óreyndum hjólurum. Við myndum gjarnan vilja gera smá beygjur í 
slóðann til þess að hægja á hjólurum þegar þeir koma niður slóðann. Þvera þarf ána þar sem 
hún er breiðust og getur verið erfitt fyrir hjólreiðafólk sem og göngufólk að stikla á steinum yfir 
ána.  Frá varnargörðunum liggur leiðin yfir skíðaveginn og niður í skóginn fyrir neðan veg. Leiðin 



þverar Skíðaveginn, gamla Skíðaveginn auk gönguslóða og þyrfti að setja slóðan þannig upp að 
ekki stafi hætta af hjólreiðafólki sem þverar stígana.  

Seljalandshlíð - Efri  
Seljalandshlíð efri þverar Seljalandsá ofar en Seljalandshlíð neðri þar er áin ekki búin að dreifa 
jafn mikið úr sér og hún gerir við keilurnar. Undirlag í efri leiðinni er einnig betra en í þeirri neðri. 
Leiðin myndi liggja á stalli í svipaðir hæð og efri varnargarðskeilurnar og fylgja svo hlíðinn í átt 
að bænum. Leiðin myndi tengjast stígakerfinu sem liggur í gegnum skógræktina og 
varnargarðana sem eru fyrir ofan byggðina. Þessi leið tengir eyrina við stígakerfið auk þess að 
beina hjólreiðafólki af skíðaveginum og upp á slóða.  

Múlinn  
Leið sem liggur frá Skíðheimum, yfir Seljalandsmúlann og niður í Múlalhlíð. Leiðin þverar 
skíðaveginn við rörið undir varnargarðinn með því að fara aðeins upp í varnargarðinn. Neðri 
hluti leiðarinnar liggur í gegnum skóginn í Múlahlíð  sem skógræktin hefur gefið leyfi til þess að 
grisja og búa til hjólaslóða í.  

Tunguskógur  
Leið sem liggur frá gönguskíðaskálanum og niður í Tunguskóg annarsvegar og hinsvegar inn að 
skíðaskálanum í Tungudal.  
Mikið kjarr er á þessu svæði og þyrfti að vanda sérstaklega við leiðarval svo leiðin falli vel inn í 
umhverfið. Þessi leið myndi beina hjólreiðafólki frá stígunum í kringum buná. Auk þess að vera í 
töluverðri fjarlægð frá sumarbústaðalandi í Tunguskógi.  
 

Skógur Stóraurð - Grænigarður 
Má grisja þar og búa til slóða?  
 

XC hjólabraut 
Hjólreiðasamband Íslands óskaði eftir því að Íslandsmeistaramót í XC hjólreiðum yrði haldið á 
Ísafirði 21.júlí 2019. Skv alþjóðlegum reglum, þá þarf að halda þetta mót þessa helgi. Þar sem 
annað Íslandsmeistaramót í hjólreiðum verður haldið í Vesturgötunni deginum áður, þarf þetta 
mót að fá að vera hérna líka svo aðstandendur móta þurfi ekki að flakka á milli landshluta. Í XC 
hjólreiðakeppnum eru hjólaðir 2-7 hringir í tímatöku. Fjöldi hringja fer eftir því í hvaða flokki 
keppandi keppir. Keppnir af þessari gerð eru einstaklega áhorfendavænar þar sem hjólaleiðin 
liggur í hring og geta áhorfendur fylgst vel með framvindu mála.  
 



Okkur er því hálfpartinn stillt upp við vegg með að koma upp braut. Hugmyndin er að búa til 
braut á gönguskíðasvæðinu aðeins fyrir utan skíðagöngubrautina, nýta landslagið í kringum 
brautina sem og brautina sjálfa til þess að búa til XC hjólahring. Brautin myndi svo í framtíðinni 
nýtast þeim sem stunda/æfa XC hjólreiðar en einnig þeim sem eru nýir í fjallahjólreiðum þar sem 
brautin er ekki eins krefjadi og t.d. Hnífa leiðin. 

Forgangsröðun verkefna og áætluð lok 
Vestri hjólreiðar hefur forgangsraðað verkefnum eftir bestu getu en þar er horft til: 

1. Fjölbreytileika leiða: Mjög mikilvægt er að fjölga leiðum fyrir byrjendur og þá sem eru 
að stíga sín fyrstu skref. Fjallahjólreiðar geta verið varasamar, sérstaklega ef hjólarinn 
fer út fyrir þægindaramma sinn og hjólar of erfiðar leiðir m.v. getu. Það þurfa líka að vera 
til léttar leiðir fyrir börn og aðra sem vilja ekki fara of erfiðar leiðir. Léttar leiðir hafa háan 
forgang. 

2. Utanaðkomandi kröfur vegna mótshalda: Sumarið 2018 var haldið Enduro 
fjallahjólamót í Botnsheiði - Hnífa leiðinni. Mótið heppnaðist mjög vel en leiðin er heldur 
stutt fyrir svona mót og var þessvegna hjóluð tvisvar. Í ágúst verður aftur haldið 
samskonar mót og mikilvægt að geta boðið uppá aðrar leiðir. 

3. Erfiðleiki verkefnis og tími: Gott er að klára fyrst þær leiðir sem taka stuttan tíma að 
gera og eru einfaldar í framkvæmd. 

4. Hæð / staðsetning: Leiðir sem liggja neðarlega og eru á snjóléttum svæðum hafa hærri 
forgang en leiðir hátt upp í fjöllum eða þar sem snjór getur verið lengi. 

 
Forgangsflokkar:  
Hár - Klára sem fyrst, núna í vor eða í síðasta lagi næsta haust.  
Meðal - Verkefni sem helst þyrfti að byrja á í sumar ef tími gefst til. 
Lágur - Hugmyndir á umræðustigi en hluti af heildarmynd. Mögulega byrja á verkefni í sumar en 
ekki forgangur. 

 

Forgangur Verkefni Áætluð lok 

Hár Laga tré beygju neðst í Hnífaleið. Sem fyrst, síðasta lagi í 
byrjun júní 2019 

Hár Merkja upphaf og gatnamót með áberandi 
staurum / skilti með upplýsingum (vegalengd, 
erfiðleikastig) 

1. Upphaf á Botnsheiði  
2. Gatnamótin Tungan / Hnífar 

Sem fyrst, tekur stuttan tíma. 

Hár Koma tilbúnum leiðum inn á Trailforks eða 
aðra staði svo ferðamenn og aðrir eigi 
euðvelt með að finna leiðir og geti fræðst um 

Sem fyrst. Byrjun júní. 



þær áður en komið er til Ísafjarðar. Mikið 
spurt um hvar leiðin sé og hvernig hægt er að 
finna hana. 

Hár Bunan - Stika upphjólaleið frá efsta 
lyftumastri Sandfellslyftu og upp í hæsta 
punkt. Markmið að geta boðið upp á þessa 
leið í Enduro mótinu í ágúst.  

Lok júní 2019 

Hár XC hjólabraut. Aðili mun koma að sunnan og 
skoða gönguskíðasvæðið og koma með 
hugmyndir. Mót verður haldið á Ísafirði á 
hlaupahelginni 

Lok júní 

Hár Skíðaheimar - Mjög hentugt svæði til að gera 
létta leið fyrir byrjendur. Auðvelt aðgengi, lítill 
halli og lítið um steina. Leiðin tengir einnig 
Bununa og Múlann og þá verður kominn 
samfeld leið frá toppi Sandfells og niður í 
botn Tungudals. 

Sumar 2019 

Hár Múlinn - Framkvæmdir eru hafnar á þessari 
leið með leifi skógræktarfélagsins. Mikilvægt 
að klára þetta verkefni sem fyrst og fyrir 
Enduro mót í ágúst 

Fyrir Enduro mót í ágúst 2019 

Hár Tungan - Klára síðustu 100 - 200 m að 
skíðaskálanum í Tungudal. Þarf að klárast 
fyrir Enduromót í ágúst 

Júní 2019 

Meðal Tungudalur - Næsta leið sem ferið verður í. 
Ekki of erfið og hentar vel fyrir byrjendur. 
Klára að stika leiðina og byrja á henni í 
sumar.  

Mögulega næsta haust með 
nægum mannskap og vilja. 

Meðal Seljalandsdalur - Ganga um og kanna 
svæðið, taka GPS trakk af mögulgri leið. 

Sumar 2019 

Lágur Þverfjall - Finna leið og stika frá skarðinu og 
að upphafi Botnsheiði - Hnífa leiðinni. 

? 

? ? ? 

 
 
 



Framtíðarmöguleikar í stígagerð  
Möguleikar væru á að teygja stígakerfið yfir í Önundafjörð, Bolungavík, Hnífsdal og 
Súgandafjörð. En það er ekkert sem að Vestri hjólreiðar sér fyrir sér að komast yfir á næstunni.  
 

 
 
Aðrir minnispunktar  
30.maí 2019 Fóru skógræktin og Vestri hjólreiðar í gönguferð um svæðið. Gefið var grænt ljós á 
grisjun fyrir hjólabraut í Múlaskógi. Ræddar voru hugmyndir um leiðarval í gegnum skóga, 
gefnar leiðbeiningar um grisjun og stígagerð.  

● Rætt var um að svæðið fyrir neðan skíðaveg myndi henta vel fyrir beygju braut. Góður 
jarðvegur. Ekki er fyrirhugað að fara í miklar framkvæmdir heldur setja nokkrar stikur 
sem væri hægt að hjóla í kringum. Meðlimir skógræktarinnar nefndu líka að það væri 
hægt að græða landið upp og förin eftir stíginn myndu ekki sjást eftir nokkur ár.  

● Svæðið frá Skíðheim niður að Múlaskógi er sambærilegt svæðinu hér að ofan.  
● Skógræktin er búin að mlámerkjaleið í gegnum skóginn.  

 
 
 

 


